Nafarroako Parlamentuko Mahaiak, 2018ko ekainaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Bakartxo Ruiz Jaso andreak aurkeztutako galdera, udan Iruñeko Oinarrizko Osasun Laguntzaren zerbitzua berrantolatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko ekainaren 18an
Lehendakaria: Ainhoa Aznárez Igarza
GALDERAREN TESTUA
EH Bildu Nafarroa talde parlamentarioari atxikitako foru parlamentari Bakartxo Ruiz Jasok, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:
Osasun Departamentuak jakinarazi du Oinarrizko Osasun Laguntzak zerbitzua berrantolatu eginen duela Iruñean udako denboraldian; hartara, 08:00etatik 15:20ra eginen dira osasun etxeetako kontsulta arruntak. Departamentuak dioenez, horrek berekin ekarriko du San Martin Doktorea zentroko ospitalez kanpoko larrialdiak sendotzea.
Iragarritako neurriak nolabaiteko kezka sortu du profesionalen artean; izan ere, Iruñerriko osasun etxe guztiak egonen dira itxita arratsaldez, zaila izanen da arratsaldeetako eskariari goizez erantzutea eta, ustez, gainzama handia egonen da larriadietan.
Hori guztia dela-eta, honako galdera hau egiten dugu:
Arratsaldez osasun etxe guztiak ixtea ekarriko ez lukeen bestelako aukerarik izan al duzue gogoan? Aztertu al duzue nola bideratu modu egokian arratsaldeetako eskaria? Nola zertuko da San Martin zentroko larrialdien sendotzea?
Iruñean, 2018ko ekainaren 14an
Foru parlamentaria: Bakartxo Ruiz Jaso
